
Zwi a penga!

Ṋamusi Abby na Livhu vho 
dzhena bisini.
Nndinde ya vhathu ya hanelwa.

“Hai Nndinde, u nga si kone u 
dzhena bisini!”
hu amba Abby. 

“A hu dzheni mmbwa!”

Ṋamusi Abby na Livhu vho 
ya ḽaiburari.
Nndinde ya vhathu ya 
hanelwa u dzhena.

“Hai Nndinde, u nga si kone u 
dzhena ḽaiburari!”
hu amba Abby. 

“A hu dzheni mmbwa!”

Ṋamusi Abby na Livhu vho 
ya bitshini.
Nndinde ya vhathu ya 
hanelwa u kanda bitshini.

“Hai Nndinde, u nga si kone u 
ṱuwa na riṋe!”
hu amba Abby.  
 
“A hu dzheni mmbwa!”

Ṋamusi Abby na Livhu 
vho ya phakhani.
Nndinde ya vhathu ya 
hanelwa u dzhena.

“Hai Nndinde, u nga si 
kone u dzhena!”
hu amba Abby. 

“A hu dzheni mmbwa!”

Nndinde ya vhathu ya ya 
ya ḓidzulela fhasi ha muri 
getheni.
Eish vhanna! Ndi Nndinde i 
tshi gungula. Ya lindela ya 
lindela.
Nndinde ya mbo farwa nga 
khofhe. Khrr! Khrr!
Ya mbo thoma u lora. 

Nndinde yo lora mini?
Nndinde yo lora yo namela bisi.
“Ndi ḓo dzula kha tshidulo 
tsha phanḓa bisini,” hu amba 
Nndinde.
Nndinde ya ḓiphiṋa nga u ṱalela 
zwithu nnḓa nga fasiṱere ḽa bisi.

Nndinde ya lora i kiḽasani 
tshikoloni.
I khou lora yo dzula phanḓa  
afha kiḽasini.

“A thi koni u konḓelela u swika 
tshifhinga tsha tshiswiṱulo,” hu 
amba Nndinde.
“A thi koni u konḓelela u swika 
tshifhinga tsha u ya u tamba,” i 
ralo i tshi amba.

Nndinde ya lora i bitshini. I khou 
lora i tshi khou pala muṱavhani 
khathihi na u namela magabelo a 
lwanzhe.

Ngoho Nndinde i khou ḓiphiṋa 
vhukuma.

“Tshobee, shango ndi 
matakadza!” i ralo i tshi 
vhidzelela.



17 17 



18

PHAKHANI

Nndinde ya lora i phakhani hu 
re na dziṅwe mmbwa nnzhinnzhi. 
Mabwa mahulu na zwibwa zwiṱuku. 
Mmbwa ndapfu na mmbwa pfufhi.
Nndinde ya mbo fhufhela kha 
dembetiti.
“Nda levhuwa, wee! Nda levhuwa!” 
i ralo i tshi imba.

Nndinde ya dzunguluwa kha 
tshinzienzie. Ya swenda kha 
muswendo. Ya tekukana kha 
mutekulano. Ya khunyeledza nga u 
fukula muṱavha kha dindimuṱavha. 
Ngoho Nndinde yo ḓiphiṋa.

Zwenezwoha...

Livhu na Abby vha swika getheni. 
“Vuwai iwe Nndinde! Ri khou 
ṱuwa,” hu amba Abby.

“Hnn? Ndi vuwe?” Hu amba 
Nndinde.
“Ni khou ṱoḓou mmbudza uri ndi 
miloroni?”

“Hee vhanna! Zwi a penga!” ndi 
Nndinde i tshi zwi elekanya.

Lavhelesani zwifanyiso. Ṱalutshedzani khonani yaṋu uri 
hu khou bvelela mini tshifanyisoni tshiṅwe na tshiṅwe.
Vhudzani khonani yaṋu uri thevhekano ya zwifanyiso 
ndi ifhio u bva kha tsha u thoma u swika kha tsha u 
fhedza. 
Anetshelani hafhu tshiṱori itshi khonani yaṋu ni tshi 
shumisa zwifanyiso.

Itani ḽitambwa ḽa itshi tshiṱori.2

1

Nyito dza u vhala nga zwigwada

Lavhelesani zwifanyiso. Ṱalutshedzani khonani yaṋu uri 
hu khou bvelela mini tshifanyisoni tshiṅwe na tshiṅwe.
Vhudzani khonani yaṋu uri thevhekano ya zwifanyiso 
ndi ifhio u bva kha tsha u thoma u swika kha tsha u 
fhedza. 
Anetshelani hafhu tshiṱori itshi khonani yaṋu ni tshi 
shumisa zwifanyiso.

Vhalelani khonani yaṋu mafhungo aya. 
Dovhani ni a vhale a tshi tevhekana nga ngona uri a ni 
thuse u anetshela khonani yaṋu  tshiṱori itshi hafhu.

Itani ḽitambwa ḽa itshi tshiṱori.

Itani nyito iyi.4

1.   Nndinde i lora i lwanzhe.

2.   Nndinde i lora i phakhani.

3.   Nndinde i farwa nga khofhe.

4.   Nndinde i hanelwa u dzhena phakhani.

5.   Nndinde i a karuwa.

3

a. Kha muduba muṅwe na muṅwe wanani ipfi ḽi no fana na ḽi re 
kha khoḽomo ya u thoma. 

lwanzhe lwenzhe denzhe lwanzhe

muṱavha maṱavha muṱavha thavha

tekula takula pikula tekula

swenda swenda swonḓa sunda

b. Tshiṱorini itshi wanani maipfi a re na ṱhalutshedzo nthihi na 
dzi tevhelaho:    thamutshela  huwelela  dzivhiswa  

                              fhedzisela  tshidzulo  ḓitakadza

Nyito dza u vhala nga zwigwada

Ambani nga tshiṱori itshi:

Nweledzani itshi tshiṱori nga mafhungo mararu ni 
ole tshifanyiso tshi no edza tshiṱori tshaṋu. 

a. Ṱhoho ya tshiṱori itshi ndi ifhio?
b. Vhaanewa vhahulwane tshiṱorini itshi ndi 

vhonnyi?
c. Bulani zwithu zwiraru zwe Nndinde ya tama u ita.
d. Ni vhona u nga itshi tshiṱori ndi tsha vhukuma?
e. Hu itea mini kha mathomo?

7

6

5 Wanani mafhungo tshiṱorini itshi a re na zwiga zwa 
u vhala zwi tevhelaho:

.  ,  ?  !  “ ”

c. Fhedzisani mafhungo aya ni tshi shumisa thangelavhuimo:

   Nndinde yo hanelwa u dzula nṱha __________ bannga.
  

   Nndinde yo ya ya dzula fhasi___________ muri.

d. Tshiṱorini itshi wanani maipfi a re na mibvumo i tevhelaho ni 
a ṅwale:  ai  dzh  tsh    

e. Ṅwalani mutevhe wa zwithu zwine Nndinde ya tama u ita 
tshiṱorini itshi. Shumisani khoma kha u fhandekanya zwiito.


